
Anerchiad a draddodwyd i Gymdeithas Heddwch yr Annibynwyr
yny Tymbl, Mehefin 17, 1980 i ddathlu canmlwyddiant geni

George M. LI. Davies

Yn Rhydychen y gwelais i George Davies gyntaf. A’i glogyn hir amdano cerddai
ar draws y ffordd tuag at borth Coleg Balliol lle yr arhosai, yn 0l ei arfer, gyda
Meistr y Coleg, A. D. Lindsay, wedyn yr Arglwydd Lindsay, cyfaill oes iddo. Bu’n
pregethu yn Eglwys St. Mary, prif eglwys myfyrwyr Rhydychen. Gwnaeth ei ymd-
dangosiad argraff annileadwy arnaf. *Roedd yn wr tal, urddasol, lluniaidd, hardd,
@’i rodiad fel rhodiad tywysog. Deuthum i wybod wedyn mai tywysog oedd yn wir,
Credai’r Groegiaid fod yr wyneb dynol yn sanctaidd ac na ddylai byth ddangos
dicter na chasineb. Ni welais gasineb na dicter yn ei wyneb ef erioed, er i ddicter
cyfiawn yn aml ei ysu. Y tro nesaf imi ei weld oedd yn y Rhondda Fawr yn cerdded
gyda’r un urddas, yn gwisgo’r un clogyn, 2’i wyneb yn wén am fod plant bach yn
rhedeg gydag ef gan gydio yn ei ddwylo a’i glogyn.

Yn Lerpwl y ganed ef, ei dad yn fab i Stephen a Rachel Davies, Llanilar,
Ceredigion, a’i fam yn ferch i John Jones, Talysarn, a aned yn niwedd y ddeunawf-
ed ganrif, ac a fu’n bennaf arwr George Davies ar hyd ei fywyd. Trawiadol oedd y
tebygrwydd rhwng y ddau yn eu hymddangosiad, eu llais, eu meddylfryd a’u
rhodiad. Bu gan y ddau wragedd a’u deallai ac 2’u carai. Fanny, gwraig John Jones,
2’i cynhaliai ef 2’r teulu yn dymhorol trwy ei siop lwyddiannus. Etifeddodd George
Davies ei dawn fusnes. Mae’n werth sylwi mai ar yr ymarferol yn hytrach na’r
athrawiaethol yr oedd pwyslais pregethu’r tadcu. Yn wir erlidwyd ef gan yr uchel-
Galfiniaid o achos ei or-bwyslais yn eu tjb nhw ar ran a dyletswydd dyn yn ei
iachawdwriaeth. Bygythiwyd ei droi o’r weinidogaeth. Cafodd Fanny ei dychryn
gymaint nes erfyn arno i fod ‘fel pobl eraill a pheidio 4 thynnu pawb yn ei ben’.

Testun un 0’i bregethau mwyaf oll oedd, ‘Nid trwy lu ac nid trwy nerth, ond trwy
fy ysbryd, medd yr Arglwydd . . . Canys pwy a ddiystyrodd ddydd y pethau
bychain ?* Mor aml y clywyd George Davies yn dyfynnu’r adnodau hyn. Nhw oedd
testun ei bregeth, yr un gyntaf, yn Ffordd Tangnefedd,un o’r ddwy gyfrol ragorol o
bregethau a chaneuon a gyhoeddwyd yn ystod y rhyfel diwethaf gan Gymdeithas
Heddwch yr Annibynwyr, y bu’n ei hannerch fwy nag unwaith.



Un teimladwy iawn oedd John Jones, a thuedd ynddo, fel yn ei wyr, at y prudd-
glwyf. Poenoedd y felan nifer o’r saint mwyaf. Pan fu farw ei ferch Elin bu’n galaru
hyd at dorcalon gan feichio wylo o hyd. Cymeriad cryf oedd Fanny, a gwelwyd yr
un nerth yn Gwen, ei merch, mam George Davies. Pan fethodd busnes ei gvr—dyn
tawel a diwylliedig—gwelwyd y nerth hwn yn y ffordd yr addasodd y teulu at yr
amgylchiadau newydd, anodd. Dyna paham y bu’n rhaid i George Davies fynd i
weithio mewn banc—Banc Lerpwl—pan oedd yn un ar bymtheg oed.

Synna llawer sy’n gyfarwydd ’i hanes diweddarach at ei lwyddiant mawr yn y
banc. Meddyliant amdano fel dyn anymarferol a’i ben yn y cymylau. Dim o’r fath
beth. Yr oedd yn Wwr busnes gwych. Erbyn ei fod yn 24 oed efe oedd yn ysgrifen-
nydd pennaeth Banc Lerpwl (Martins wedyn), a phan oedd yn 28 oed penodwyd ef
yn rheolwr cangen Wrecsam. Gweithiodd yn y banc am ddeunaw mlynedd, a
phetasai wedi aros diau y deuai’n un o’r penaethiaid. Hyfforddiant hir gir busnes a
gafodd, a phrofiad o fod mewn awdurdod. Dangosodd ei fedr mewn busnes a
gweinyddiaeth lawer gwaith yn nes ymlaen yn ei fywyd.

Ond hyd yn oed yn y cyfnod cynnar hwn yr oedd ganddo dymheredd, ac yr oedd
iddo nodweddion, na welir mohonyn nhw yn gyffredin mewn g&r busnes. Ef-
feithiodd mawrolaeth cyfaill mynwesol yn ddwys arno yn ei ugeiniau cynnar.
Ysgrifennodd yn ei ddyddlyfr :

‘I am quite apathetic in regard to business and indeed to politics. If I were ask-
ed what is my ambition, the only answer I could in truth make would be to
have quietness to meditate on, to have the intellect to perceive, and to have the
will to serve God. I have my livelihood and that of others to think of. Could I
Jeopardise all this for the strange will of the wisp that has cast such a spell upon
me 2 I would be looked upon as a madman if I did’.

Penderfynodd wasanaethu eraill yn fwy.

‘God help me to live to assuage the suffering of others,” meddai, ac wedyn yn nes
ymlaen-
‘I live more for others and much happiness has come into my soul’.

Gadawyd ef yn oer gan y Diwygiad, ond taniwyd ei frwdfrydedd dros Gymru
mewn darlith gan Lloyd George ar ‘Llewelyn and Welsh nationalism’.

Yn 1908 aeth i Wrecsam fel rheolwr cangen o Fanc Lerpwl. Bu’n llwyddiant
mawr yno, gan gymysgu’n rhydd & phobl, fel y bydd yn rhaid i reolwr banc ei
wneud ; a phan yn y flwyddyn ganlynol, apeliodd Haldane, y Gweinidog Rhyfel, at
ddynion i ymuno &’r Tiriogaethwyr er mwyn osgoi angen consgripsiwn, ymatebodd
George Davies yn gydwybodol a chafodd gomisiwn fel is-gapten yng nghatrawd y
Ffiwsilwyr Brenhinol Cymreig, er gwaethaf gwrthwynebiad cryf ei fam, na fynnai
weld ei meibion mewn gwisg lladd dynion. Nid gair diystyr oedd y gair Brenhinol
yn enw’r gatrawd. Cafodd ei chynrychioli yn arwisgiad y Tywysog Edward fel
Tywysog Cymru yng Nghaernarfon yng Ngorffennaf 1911. George Davies, yn ei
holl ogoniant milwrol, a gariai liwiau’r gatrawd. Gwnaeth ryw hanner esgus mai’r
hyn a apeliai fwyaf ato oedd arwyddocid yr arwisgiad fel cydnabyddiaeth i Gymru,
el chenedligrwydd a’i hiaith.

Flwyddyn yn ddiweddarach ymddyweddiodd 4 Leslie Royde Smith, chwaer y
nofelydd adnabyddus, Naomi Royde Smuth ; ond yn fuan ofnai ei fod wedi colli ei

hwy na’r rhelyw o saint mawr. 45 oed oedd Ffransis o Assisi yn marw. Cafodd yn-
tau lawer o afiechyd. Yr oedd yntau yn ymdeimlo i’r byw 4 brawdoliaeth dyn ; ac
nid ystyriai ei hun yn gyfaill i Grist onid anwylai y rhai y bu Crist farw drostynt.
Rheol bywyd Ffransis a’i ganlynwyr oedd, ‘i ddilyn dysgeidiaeth ein Harglwydd
Iesu Grist, ac i gerdded yn 06l ei draed’. Dywed cofiannydd iddo nad yw’n debyg fod
neb mewn hanes erioed wedi gwneud ymgais mwy difrifol i efelychu bywyd Crist a
chyflawni gwaith Crist mor llythrennol yn ffordd Crist ei hun nag a wnaeth ef.
Gwelodd y ganrif hon yn ein cymdeithas fateryddol a diwydiannol ni yng Nghymru
gymar i Ffransis o Assisi.

Rhaid i’r sawl sydd am wybod mwy am fywyd George Davies ddarilen dwy gyfrol
gyfoethog cofiant E. H. Griffiths, a’n gosododd yn drwm yn ei ddyled wrth ddiogelu cy-
maint 0’1 hanes.

Cyhoeddwyd gan Gymdeithas y Cymod yng Nghymru
ac Argraffwyd gan W. Walters a’i Fab, Clydach, Abertawe

Bu’n gofalu am wersyll gwyliau i’r diwaith yn ystod y cyfnod hwn am dri neu
bedwar o fisoedd yr haf, ac unwaith trwy’r flwyddyn, mewn hen fragdy yn ymyl
glan moér Bro Morgannwg. Cymysgedd diddorol o tua chant yr wythnos a ddeuai
yno, ac heb fod bob amser yn hawdd eu trin. Llwyddai eu cael nhw i ymdoddi i’'w
gilydd trwy gydsgwrsio, a chydgerdded, cydchwarae a chydweithio, cydganu a
chydweddio. Caed trafodaethau o bob math, yn cynnwys athronydda a diwinydda.
Ymbhlith y cyfraniadau llai craff oedd un Bob Ellis, ‘Gee, it used to puzzle me who
was God’s father. Thinkin’ of ’im all by ’imself in space, ’adn’t ’e got no wife—nor
nothing ?’

Nid gwaith bach oedd trefnu hyn oll, ond yr oedd yn drefnydd rhagorol, a chad-
wai’r cyfrifon, fel cyn-fancwr, yn fanwl a chywir. Daeth yno lawer o amryw
wledydd, yn cynnwys Dr. A. D. Lindsay, George Lansbury, Canon Raven, Dick
Sheppard, Rowntree Gillett, Tom Nefyn, y ddwy Miss Davies, Llandinam, a’r
Athro Fleure.

Ac yna daeth y rhyfel, ac yntau yn awr yn 59 oed, ond nid eistedd yn 6l mewn
blinder a thorcalon a wnaeth, eithr ymdaflu’n fwy egniol nag erioed i wneuthur hed-
dwch, i ymgyrchu, i greu ynysoedd gobaith ac i weu cyfeillion 0’i gwmpas. Wrth
sgrifennu at ei nith dywedodd, I think we have to learn concentration on what is
our bit of life . . . and leave the world beyond our reach to Him in faith’.
Parhaodd i droi ymhlith ei weiniaid a’i werinos yn y Rhondda ; ar y llaw arall bu’n
seiadu am ddyddiau benbwygilydd gyda Lloyd George ar gais yr hen wladweinydd.
Efe oedd Llywydd Heddychwyr Cymru yr oedd ganddo 12,000 o aelodau, ar bapur,
yn ystod y rhyfel. Bu’n annerch ar ei ran trwy’r wlad, yn cynadledda, yn llythyra yn
ddibaid, yn sgrifennu epistolau i’r celloedd, pamffledi a llyfrau ; ond gorweddai prif
werth y mudiad yn ei farn ef yn nylanwad personol pob aelod ohono yn ei faes ei
hun 2’1 ffordd ei hun. Yn fynych bu ei galon yn y seleri, y dywedodd wrthyf.
Sgrifennodd at y crynwr Hugh Doncaster, a oedd fel mab iddo yny Rhondda, ‘I am
sometimes almost devastated by the sense of failure and weakness to witness for
God and to save men from the calamities that have fallen upon this world that has
lost its way’.

Wedi’r rhyfel ym 1946 aeth i fyw i Ddolwyddelan, pentref genedigol ei dadcu.
Yno, bu’n flaenor yn ffyddlon yn y capel y Sul a chyrddau’r wythnos, er cymaint y
tynnwyd ef i fiwrdd gan gyhoeddiadau ar Sul, giyl a gwaith, canys ni ddarfu am ei
genhadu. Ni bu neb tynerach wrth y claf 2’r trallodus. Bu ganddo ddosbarth nos a
drodd yn seiat wythnosol. Ymddiddorai’n fawr yn ysgol y pentref a oedd o dan ofal
Mr. Herbert Huws, brawd y Parchedig Llewelyn C. Huws ; ac yr oedd yn dwli ar
hapusrwydd y plant a’r ffordd y caent eu dysgu. Bu ganddo ddawn fawr erioed gyda
phlant, a ymserchai ynddo heb swildod.

Ymhen rhyw ddwy flynedd neu fwy, fodd bynnag, dychwelodd ei hen elyn mewn
grym a’i ddymchwel yn y drychineb olaf. Dywed cyfaill o seiciatrydd wrthyf ei
fod yn debyg y cai wellhdd o’i waeledd heddiw. Dwysau’r drasiedi a wna'’r
wybodaeth honno. Enbyd oedd y diwedd iddo ef. Disgynnodd i uffern. Gwelodd
Charles Raven ei gyfaill mawr debygrwydd i gri ei Arglwydd, ‘Eli, Eli, lama
sabachthani’.

Yr oedd yn 69 oed, wedi rhedeg yr yrfa hir a osodwyd o’i flaen ; wedi byw bywyd
angerddol. Heddiw y mae’n un o’r cwmwl tystion sydd o’n hamgylch. Bu fyw yn

gariad ati a therfynwyd y dyweddiad. Yr un pryd cafodd ei daro gan yr argyhoed-
diad ffrwydrol iddo fradychu Crist wrth ymbaratoi i ladd dynion. Yr cedd y ffaith
ei fod wedi perswadio llanc o glerc yn'y banc i ymuno &’ fyddin gydag ef yn
ychwanegu at y pwysau ar ei gydwybod. Mewn dagrau crefodd ar Dan Thomas i
adael iddo brynu ei ryddhad. Ni fynnai Dan Thomas hynny, a phan ddaeth y rhyfel
yr oedd gyda’r cyntaf i groesi i Ffrainc.

Clafychodd George Davies o dan y straen. Suddodd i iselder dwfn. Cafodd gyf-
nod hir o waeledd. Blinwyd ef gan yr ofn fod banciau yn ymylu ar fod yn wrth-
Gristnogol. Ym mis Mai, 1912, ag yntau’n 32 oed, ymddeolodd 0’i gomisiwn
gyda’r Tiriogaethwyr ac ymadawodd a’r banc.

Mewn ychydig cymerodd swydd a oedd yn nes at ei anian. Rhoesai David Davies,
Llandinam, filiwn o bunnoedd i sefydlu Ymddiriedolaeth Dai a Chynllunio Tref,
Ei hamcan oedd sicrhau gwell tai i’r werin Gymreig, a ddioddefai gymaint oddi
wrth y dicdu a achosid mor aml gan dai gwael. Penodwyd George Davies yn
Ysgrifennydd i’r Ymddiriedolaeth,—swydd gyfrifol a ofynnai am allu trefnyddol a
dawn fusnes. Ysgrif ar dai oedd y gyntaf o lawer a gyfrannodd i’r Welsh Outlook a
oedd newydd ei sefydlu, ac y gwahoddwyd ef yn nes ymlaen i fynd yn olygydd iddo
fel olynydd i’r Dr. Tom Jones, a fu mor hir yn ‘éminence grise’ yng Nghymru.

Eithr parhaodd terfyn ei dyweddiad a Leslie Smith i’w boeni. Daliai ei feddwl
2’1 enaid mewn tefysg. Dywedodd wrth ei frawd Glyn—awdur caneuon Fflar Huw
Puw—fod ei fywyd wedi bod yn uffern ers tri mis. Aeth ati i astudio’n fanwl eiriau
Crist o’r newydd ; a hyn, meddai wedyn, a’i cododd o bydew anobaith a rhoi cin
newydd yn ei enau. Dyma a ddywed yn ei gyfrol Pererindod Heddwch :

“Cloffais rhwng dau feddwl, chwiliais yn ddyfnach i ogofau cymhellion a
bywyd nes cyrraedd y tywyllwch eithaf. Ac yn y fan honno y daeth goleuni
Crist a darganfyddiad o’i eiriau mai amod ei ddisgyblaeth oedd ufudd-
dod : ‘Os cerwch fi cedwch fy ngorchmynion’—nid teimlad, na chyffes, na
phroffes na gwaith”. Gwybod a gweithredu meddai oedd trefn addysg y
byd. Gweithredu a gwybod oedd trefn yr Efengyl: ‘Os ewyllysia neb
wneuthur ei Ewyllys Ef, efe a gaiff wybod am y ddysgeidiaeth’. “Ac o beth
1 beth deuthum o anobaith a thywyllwch i oleuni gyda hyn—megis ‘angor
yr enaid’—mai cariad personol Crist oedd yn cadw ac yn cymodi, ac mai
cyfeillgarwch personol, ac nid clod nac anghlod, a oedd yn cyfrif yn y pen
draw”. :

Ufudd-dod llwyr i orchmynion Crist a reolai ei fywyd o hyn ymlaen. Darfu am ei
Gristnogaeth gonfensiynol. Yr oedd bellach yn chwyldroadwr Cristnogol. Dilynai
Iesu Grist heb gyfrif y gost.

Seliwyd ei benderfyniad gan gyfamod a wnaeth gyda hoff gefnder, Edward Lloyd
Jones, pan oedd hwnnw yn ymadael am Galipoli ; ymgymerodd George 3 rhoi’r
gorau i’'w swydd, ac ymroi i waith dros heddwch ac ewyllys da ymhlith dynion. Yn
ei lythyr olaf cyn iddo gael ei ladd apeliodd Edward Lloyd Jones ato, ‘For pity’s
sake, keep one clear light through this terrible darkness’.

Yn niwedd 1914, pedwar mis wedi dechrau’r rhyfel, daeth cwmni dethol o hed-
dychwyr ynghyd yng Nghaergrawnt i ffurfio Cymdeithas y Cymod. Aeth George
Davies yno a chynigiodd ei wasanaeth. Penodwyd ef yn ysgrifennydd cynorthwyol i

3



Richard Roberts o Flaenau Ffestiniog ar gyflog o £10 y mis. Dywedodd Richard
Roberts amdano :

‘It is impossible to describe George Davies without recourse to superlatives.
When he came into my office unannounced, I could think of nothing that
described the effect he had on me save some superlative like ‘the sun in splen-
dour’. What he meant to us while he was with us can never be told . . . Of all
the people in the F.O.R., George Davies was perhaps the most remarkable’.

Pan wasgarwyd llwch Richard Roberts gan Dan Thomas, ei frawd-yng-nghyfraith,
ar lethrau Pared y Cefn Hir gogyfer a8 Chader Idris, genhedlaeth yn ddiweddarach,
George Davies a gymerodd y gwasanaeth.

Dechreusai ar y genhadaeth hedd yr ymroes iddi hyd ddiwedd y daith gydag
unplygrwydd syfrdanol. Yr oedd yn ei swydd gyda Chymdeithas y Cymod, y bu’n
ysgrifennydd iddi am ysbaid fer, pan briododd Leslie Smith, a’i carai, a’i deallai ac a
ymddug ag ef ar hyd ei fywyd hynod.

Aeth 0’i swydd weinyddol i ofalu am droseddwyr ifainc anodd iawn o slymiau
Llundain, mewn plas a ffarm, ym Melton Mowbray, a oedd dan nawdd Cymdeithas
y Cymod—profiad a gyfoethogodd ei fywyd yn fawr. Ar hyd ei oes mynnodd mai
gwneuthurwr heddwch y dylai’r heddychwr fod, a bu’n byw ei bregeth. Yn ei waith
yno, a gynhwysai olchi’r llestri a sgrwbio’r byrddau a’r llawr, dysgodd gyda’r
troseddwyr, meddai ef, mai’r Bregeth ar y Mynydd oedd yr ethig fwyaf llwyddian-
nus wrth eu trafod. N

Aeth ar fwy nag un daith i Gymru oddi yno, unwaith i gynhadledd o heddychwyr
Cymru yn Y Bermo lle y penderfynwyd cyhoeddi cylchgrawn Y Deyrnas, y cododd
ei gylchrediad yn gyflym i dair mil. Cyfrannodd erthygl i’r rhifyn cyntaf dan yr
enw, ‘Wyr i John Jones’, y dyfynnodd yn helaeth ynddi o bregeth ei dadcu ar y
testun, ‘Nid trwy lu ac nid trwy nerth’. Dywed R. J. Jones mai cyfrol o bregethau
John Jones a ddarllenai yn y trén ar y ffordd i’r Bermo. Ymhlith heddychwyr y
gynhadledd yr oedd ei gyfaill mawr Puleston Jones y dywed amdano mai ‘hawdd
oedd ei gyfrif fel y g#r mwyaf a amlygwyd yng Nghymru yn ei genhedlaeth’.

Ysgrifennai lawer ar hyd ei fywyd, rhai llyfrau, llawer o bamffledi, llu o erthyglau
a miloedd o lythyrau. Ystyriai fod y gair ysgrifenedig yn ffordd bwysig o hyrwyddo
ei genhadaeth ac o gyfathrachu 4 chyfeillion. Tynnwyd maeth i’w lithiau gan ei
ddarllen a’i brofiad eang. Rhoddai ei orau yn ei lythyrau fel y gwnai wrth gwrdd a
phobl yn bersonol. Uniaethai ei hun 4 nhw er cymaint y straen, a chariai eu
beichiau. Fe’u meithrinai yn un ac un, a phwysleisiai werth mawr cwrdd y ddau

neu dri, y gell fach lle yr oedd gwir gyfarfod.

Agorai ei galon yn arbennig i’w frawd Stanley a garai yn fawr ac a fu’n dwr o
nerth iddo droeon pan fyddai’r amgylchiadau yn fwy anodd na’i gilydd ; carai
Stanley ei frawd gyda’r un angerdd. Dywedodd y rhoddai’r cyfan a feddai cyn bod
George yn colli ei ffydd. Dywedodd wrthyf pan alwasom arno cyn y rhyfel ar ein
ffordd i Iwerddon, ‘George’s life is a becoming’.

Nid yn unig y cyfrannai i bapurau a chylchgronau yr oedd ganddo feddwl uchel
ohonyn nhw ; ddwywaith fe uchubodd bapurau rhag tranc. Y Dinesydd, a gyhoedd-
wyd yng Nghaernarfon, oedd yr achos cyntaf, a’r Darian o Aberdar oedd yr ail.

sylwer iddo fod yn aelod o’r ddau—a chadeirio rhai cyrddau ystormus y
Trethdalwyr, cyhuddwyd ef yn ffyrnig gan Haydn Jones o ymyrryd yng ngwleidyd-
diaeth y dref. Parhau i wrthwynebu ei ormes a wnaeth George Davies gan nad ofnai
byth siarad y gwir mewn cariad.

Dyma gyfnod helynt fawr Tom Nefyn, y pryd hynny yn weinidog Ebeneser,
Eglwys y Presbyteriaid yma yn y Tymbl. "Roedd George Davies yn gyfaill mawr id-
do, ac ar ben hynny rhedai meddyliau’r ddau i’r un cyfeiriad. Dehonglwyd y sefyllfa
mewn ffordd wleidyddol gan y Parchedig W. E. Thomas, fel y buasai ei fab Dafydd
Ellis Thomas yn ei wneud. Dywedodd Mr. Thomas, a fu’n aelod yn Ebeneser, mai
gwrthdaro rhwng yr hen ryddfrydwyr a’r elfen sosialaidd a phasiffistaidd newydd
oedd y tu 6l i’r storm. Safodd George Davies wrth gefn Tom Nefyn bob cam o’r
ffordd, a phan gafodd hwnnw ei ddiarddel cychwynodd dysteb iddo, a
gweithredodd fel trysorydd iddi. Dywed yn ei Bererindod Heddwch iddo ymddeol 0’i
ofalaeth yn Nhywyn wrth weld ei gyfaill heb na chyhoeddiad na chartref, fel
gwrthdystiad yn erbyn disgyblaeth a thriniaeth yr ymgroesai rhagddyn nhw pan
dderbyniwyd ef i aelodaeth a gweinidogaeth yr Hen Gorff.

Cynigiwyd amryw swyddi iddo bryd hynny, gan gynnwys wardeniaeth Coleg
Harlech ; a gwahoddiad gan C. F. Andrews, a oedd wedi darllen ei Polztics of Grace,
i fynd i India i weithio dros y Deyrnas ; ac yn wir pan fu Gandhi ar ei ymweliad en-
wog 4 Llundain i Gynhadledd y Ford Gron, gofynnodd am gael cyfarfod George
Davies. Yn nodweddiadol, yn y cwrdd rhyngddyn nhw a ddilynodd, trefnodd gyfar-
fod personol rhwng Gandhi a Lloyd George.

Dewis aros yng Nghymru a wnaeth, gan gychwyn ar bennod gyfoethog odiaeth yn
ei hanes, ac yntau dros ei hanner cant oed erbyn hyn. Byddai’n dda gennyf pe bai
amser i ddisgrifio rhyfeddod mawr ei waith yn nyfnder y dirwasgiad creulon
ymhlith pobl a gai eu mathru gan dlodi a diweithdra; ym Mrynmawr ; yn Rhosllan-
nerchrugog, lle y crynhoai cannoedd o lowyr o’i gwmpas, ynghyd 4 myfyrwyr o
lawer gwlad, i droi pymtheg acer o dir yn barc a gerddi, a meysydd chwarae i’r
ifanc. Cydweithiai ymhobman gyda’r Crynwyr y bu’n agos iawn atyn nhw er dyd-
diau Cymdeithas y Cymod. Fe’i gwahoddwyd i fynd i gydweithio 4 nhw yn y
Rhondda i’w canolfan newydd yn Maesyrhaf, Trealaw, lle yr oedd y Crynwr
William Noble yn Warden. Treuliodd ddeng mlynedd llawn iawn yno, yn melysu a
chyfoethogi bywyd teuluoedd y lleng enfawr o lowyr diwaith ; a pharhau ar yr un

pryd i gynnal ei genhadaeth hedd. Yr hyn a ddarparent i’r diwaith a’u gwragedd

oedd nid cardod ond gwaith o lawer math—gwneud celfi, sgidiau, dillad ac ati
mewn clybiau, lle y caent gymdeithas glos—a hefyd ddarparu cyfleusterau addysg,
diwylliant ac adloniant, gan gynnwys chwaraeon, ymarfer corff, dramau a chorau.
Trefnodd gyhoeddi cyfrol hardd o gerddi Madoc Williams, glowr di-waith, gyda
rhagymadrodd gan ei gyfaill T. Gwynn Jones, gan wneud ei waith yn llwyr fel arfer.
Gwerthwyd y cyfan o’r argraffiad o 750 o fewn ychydig wythnosau.

Yr oedd wrth ei fodd yn ymweld &’i gannoedd, onid miloedd, cyfeillion yn y
clybiau. Wedi troi yn eu plith fel hyn, enciliai i’r cut bach y bu’n byw ynddo trwy
gydol y deng mlynedd, wrth gefn Maesyrhaf. Mesurai tua deg troedfedd wrth wyth,
heb le i fwy na gwely cul, cist, bwrdd bach a dwy gadair yn gelfi yno. Derbyniai
bunt yr wythnos tuag at ei gynhaliaeth gan gwmni o gryddion cydweithredol a
helpodd yn Birmingham ; dyna oedd ei gyflog megis. Hoffasai’r cwmni roddi llawer
mwy ond ni fynnai George Davies ei dderbyn.



"Does dim amser i son am ei deithiau hedd yn Norwy, Denmarc a Sweden, pan
gyfarfu &’r arweinwyr Cristnogol yno ; nac am ei genadaethau rhyfedd yng Ngher-
nyw ac ym Mhontypridd. Yno sgrifennai mewn sialc yma ac acw y cynhelid cwrdd
ar y comin i drafod yr anghydfod rhwng y glowyr a rheolwyr cwmni’r Ocean, yr
oedd David Davies yn brif berchennog arno ; aeth George i Landinam i roi’r achos
ger ei fron. "Does dim amser ychwaith i fanylu ar natur ddiflin ei genhadu ar hyd ac
ar led Cymru ; nac ar ei waith yng nghynadleddau Swanwick, Copec, Urdd y Deyr-
nas a Mudiad Cristnogol y Myfyrwyr.

Ym 1923 derbyniodd wahoddiad i sefyll yn yr etholiad cyffredinol am sedd
Prifysgol Cymru. Fel Heddychwr Cristnogol y safodd a hynny yn fuddugoliaethus.
Ymddiddorodd yn arbennig mewn addysg ; gwnaeth un araith fawr a chyffrous ar
Iwerddon ; cefnogodd yn egniol bolisi’t Llywodraeth Lafur ar yr Almaen a diar-
fogiad ; ond am gyfnod o fisoedd torrodd ei iechyd i lawr o dan straen ei fywyd a
gorweithio. Er hynny cytunodd i sefyll eto yn etholiad y flwyddyn ganlynol, ond yn
aflwyddiannus y tro hwn. Tyfodd y syniad ei fod yn wrth-wleidyddol, ond
dangosodd ei hanes ei fod yng nghanol gwleidyddiaeth am ran fawr o’i oes. Er nad
oedd ganddo fawr o gydymdeimlad 4 pholitics plaid, fe gytunodd i gymryd ei
enwebu fel ymgeisydd Llafur ym Meirion. Nid dyn sefydliad, na phlaid nac enwad
oedd ef ; amlygodd ei athrylith arbennig wrth wneud cyfeillion o bob math o bobl, o
droseddwyr 1 wladweinwyr.

Ar bobl yr arllwysai ei egni, ac yn un ac un y gwelai fe nhw, fel aelodau o
frawdoliaeth dyn ; nid byth fel torf, nid fel ‘pwll o lafur’, nid fel efrau rhyfel, fel y
gweél Llywodraeth nhw. Wrth gwrdd 4 phobl ’roedd ’na dangnefedd a chynesrwydd
cyfeillgarwch yn ei bresenoldeb. Meddyliai amdano’i hun a’i gyd-Gristnogion fel
cyfeillion i Iesu Grist. Ac yn aml dyfynnodd eiriau’r Iesu, “Nid wyf mwyach yn
eich galw yn weision, ond mi a’ch gelwais chwi yn gyfeillion”. Gweodd 0’i gwmpas
rwydwaith eang ac amrywiol iawn o gyfeillion.

Rhoddai ei hun yn gyfan i bob math 0’i gydnabod. Nid oedd byth yn rhy brysur
’w uniaethu ei hun &’r sawl a oedd mewn angen sylw ganddo ; byth yn rhy llawn o
ofynion eraill i’w rhoi nhw o’r neilltu i wrando a gwneud awgrymiadau, ac os oedd
angen, cymerai drafferth ddiderfyn i gael o hyd i gymorth. Ni ddaeth neb ato mewn
angen ac ymadael yn waglaw ; elwai pawb a ddeuai ato ar ei fewn-welediad rhyfed-
dol 2’i ddawn i ddwyn iechyd a gobaith.

Ym 1929 cymerodd ofal dwy eglwys, un Saesneg ac un Gymraeg, yn Nhywyn a’r
cylch, ond ni arafodd ei genhadu ehangach ddim yn ystod y tair blynedd y bu yno.
Bu’n arbennig o hapus gyda brawdoliaeth y gweinidogion ac yn y seiadau. Yr unig
gWyn a glywais ganddo am y cyfnod hwn oedd ei fod yn cael ei drin fel gweinidog
yn lle fel lleygwr cyffredin. Datblygodd ei syniadau ei hun am natur Eglwys.
Awgrymog oedd ei honiad mai Pantycelyn ac nid Cyffes Ffydd a ddiogelodd
Fethodistiaeth. Gyda Llyfr y Tri Aderyn Morgan Llwyd, Drws y Society Profiad
oedd ei lyfr Cymraeg hoffusaf.

Rhannwyd Tywyn y pryd hynny rhwng dwy blaid leol, un o dan arweinyddiaeth
Haydn Jones, Aelod Seneddol Meirion, a glywais yn dweud na bu George Davies
erioed ar yr ochr jawn mewn dim. Yr oedd yn frawd i’r Dr. J. D. Jones,
Bournemouth, a gofir yn awr am fod Mr. Saunders Lewis wedi sgrifennu penillion
deifiol amdano. Pan aeth George Davies ar Gyngor y dref a’r pwyllgor addysg—a

Meddyliai’r byd o’r golygyddion ac o ansawdd eu papurau. Pan aethant i
anawsterau ariannol gwnaeth apél am gymorth ariannol yn y ddau achos, gan
weithredu y ddau dro fel ysgrifennydd a thrysorydd.

Troes o’r gwaith gyda’r troseddwyr i fugeilio defaid, a dynion, yng ngwlad Lljn
ar gyflog o wyth swllt yr wythnos. Bu Llyn ac Enlli yn agos iawn at ei galon byth
oddi ar wyliau ei blentyndod 2’i lencyndod yno, ac am wyth mis bu ef 2’1 deulu yn
byw yn hapus iawn gyda chyfeillion. Cafodd fod bywyd bugail, er ei galeted, yn fod-
dion gras. Erbyn hyn cawsai fod yn rhydd rhag gwasanaeth milwrol ar yr amod ei
fod yn ymochel rhag pregethu heddwch yn gyhoeddus. Eithr clywodd yr alwad i
wneud yr union waith hynny. Trefnodd ef a Puleston Jones iddo sefyll ar Faes
Pwllheli yn ystod y ffair yno ac annerch y dorf. Enillodd wrandawiad a chryn
gydymdeimlad. Gofynnwyd iddo ai crefyddol ynteu gwleidyddol oedd ei genadwri.
Atebodd, crefyddol ond bod iddo ganlyniadau gwleidyddol anochel. Wedyn, aeth ar
genhadaeth hedd trwy bentrefi LIjn. Yr un modd, ar 6l pregethu yng nghapel yr
Annibynwyr, Groeslon, ar y Sul, clywodd gymhelliad i gyhoeddi ei neges ar y Maes
yng Nghaernarfon ddydd Llun. Mae’n drueni nad oes dim cenhadu ac annerch yn
yr awyr agored mwy. Mae’n ffordd o ddangos bod cennad yn cymryd ei genadwri
crefyddol neu wleidyddol o ddifri mawr, a gellir cyrraedd pobl na ddén nhw byth i
gwrdd dan do. Mae’n gwestiwn a droesai Pantycelyn yn Fethodist pe na chlywsai
Howell Harris ym mynwent Talgarth.

Daeth hanes ei genhadu i glyw’r uchel awdurdodau, a phan ddychwelodd i’r
flarm o’i daith trwy Lyn disgwyliai llythyr amdano oddi wrth yr Arglwydd
Salisbury yn gofyn iddo ddod i Lundain i egluro ei benderfyniad i bregethu hedd-
wch yn groes i amodau ei rhyddhad. Ar ei ffordd i Lundain galwodd mewn
cynhadledd heddychwyr yn Llandrindod ond rhwystrwyd ef a Puleston Jones rhag
dweud dim yno gan floeddiadau’r gynulleidfa barchus a lanwai’r capel. Gan yr
Arglwydd Salisbury fodd bynnag, Tori rhonc, cafodd gwrteisi tyner ac ymgom hir.
Arhosodd y ddau yn gyfzillion trwy’r blynyddoedd wedyn. Trosglwyddwyd ef i’r
llys lle y bu yn esbonio ei safbwynt am ddwy awr. Gan ystyried ei achos fel'un
arbennig fe’i trafodwyd yn y Cyfrin Gyngor, yn y ‘War Cabinet’, lle yr oedd yr
Arglwydd Milner drosto a Lloyd George yn ei erbyn 5 ac yn Nhy’r Arglwyddi.

Felly y daeth ei ryddid i ben. Gwysiwyd ef i’r llys ym Mangor, ile y gwrthododd y
Barnwr Bryn Roberts, tad-yng-nghyfraith ei frawd Stanley Davies, a gwrando ar yr
achos. Offeiriad a’i traddododd i’r fyddin. Y sawl a’i restiodd oedd y Capten Dan
Thomas, ei glerc yn y banc a berswadiwyd ganddo i ymuno 2’r fyddin. Arhosodd
George Davies gydag ef y noson cyn ei roi yn y ‘guard-room’. Treuliodd y rhan
fwyaf o’r ddwy flynedd nesaf mewn carcharau, yn Wormwood Scrubs, Dartmoor,
Knutsford a Birmingham.

Dau filwr caredig a’i cymerai i Wormwood Scrubs, lle y derbyniwyd ef gan geid-
wad a chanddo res o allweddi wrth ei wregys. ‘It’s a big place’, meddai George.
‘Shut your mouth’, meddai’r ceidwad a’i gloi mewn cell wag. Dadwisgwyd ef
wedyn gan roi dillad confict amdano gyda’r saeth lydan. Estyll moel oedd ei wely ; a
chwarter awr wedi ei ddeffro gan glychau yn'y bore agorwyd cil drws ei gell gan
geidwad, a gyfarthodd arno yn fygythiol, ‘Ewch ar eich gliniau ; sgwriwch y llawr’.
Clywodd George y gwaed yn curo yn ei ben, ond cofiodd gyngor Stanley i geisio
dod o hyd i’r dyn ym mhob swyddog. Pan ddaeth y ceidwad y tro nesaf dywedodd
wrtho, ‘Os mynnwch imi wneud rhywbeth, eglurwch hynny ; cewch fwy allan o

ddynion trwy gwrteisi a charedigrwydd na thrwy fygythion fel hyn’. Edrychodd y
ceidwad yn hurt, ond dywedodd yn ddigon sifil, ‘Os na chaiff pethau eu gwneud yn
iawn caf fi fy meio gan y Prif Geidwad’. Felly, cyn ymadael, aeth George at y
Llywodraethwr i drafod y sefyllfa.

Danfonwyd ef i weithio ar y ffordd wedyn rhwng Llanwrda a Phumsaint, ac
etholwyd ef yn llywydd gwersyll y gweithwyr. Cawsai brofiad o dorri cerrig cyn
hynny ar Dartmoor, ac yno cafodd gyngor da gan Wyddel o gonfict a ddywedodd,
‘No. No. No. That’s not the way sonny at all. All you ’ave to do is to bring the
bloody ’ammer up and the Lord God will bring it down’. Yr oedd ganddo stor o
straeon Gwyddelig ymhlith eraill, a dynwaredai’r acen Wyddelig yn wych.

Bu’n myfyrio a gweddio llawer wedi i un o’r ‘navvies’ ddannod iddo ei fod yn
gaeth I’r gyfundrefn, a’i danfonai yn 6l i garchar pe gwrthodai weithio. Unwaith eto
aeth ar genhadaeth hedd, ac unwaith eto carcharwyd ef, yn Birmingham y tro hwn.
Ni ddeuai yn rhydd cyn Mehefin 1919, saith mis wedi diwedd y rhyfel.

Yn Birmingham fe’i blinwyd gan y llygriad ofnadwy o’r hyn a elwid yn
‘wasanaeth crefyddol’. Penderfynodd wneud gwrthdystiad. Aeth ei nerfusrwydd yn
drech nag ef yn y bore, ond yn y prynhawn, yn y distawrwydd llethol o dan lygaid y
ceidwaid, a eisteddai ar stolau uchel yn wynebu’r carcharorion, clywyd ef yn
dweud, ‘Cofiwch frodyr fod Crist yn gofyn inni faddau a thosturio wrth ein gilydd,
ac nid i gosbi a charcharu ein gilydd’. Dygwyd ef gerbron y Llywodraethwr a’i
ddedfrydu 1’r gell gosb, ac i'w gadw rhag mynd i’r capel, nac ymarfer yn yr iard.
Cafodd ei roi yn y gell gosb lawer gwaith, lle tywyll ac oer, bara a dwr yr unig fwyd,
pigo ‘oakum’ yr unig waith.

Blinwyd ef hefyd gan y rheol annynol ynglyn & distawrwydd. Cafodd weld y
Llywodraethwr, a dywedodd wrtho na allai geisio cuddio ymddiddan & chyd-
garcharor mwy, a’i fod yn bwriadu ymddwyn yn agored a naturiol, heb amarch iddo
ef na’r swyddogion, ond er mwyn achub ei ddynoliaeth. ‘Chi gymerwch y
canlyniadau’, meddai’r rheolwr yn sarrug. Drannoeth, pan oedd y ceidwaid yn
ceisio dal rhai yn sibrwd wrth ei gilydd, siaradodd yn agored &’i gyd-garcharor.
Rhoddwyd ef yn y gell gosb unwaith eto. Digwyddodd hyn droeon. Un nos Sadwrn
oer cyn y Nadolig daeth Ynad Heddwch i mewn, wedi clywed ei fod dan gosb.
Mewn ychydig cafodd ei ddwyn gerbron mainc yr Ynadon, a feddai’r gallu i’w
draddodi i’'w ftlangellu. Eglurodd pam y troseddai. Diddymwyd y rheoi ymhen sbel
wedyn, ac Ynadon Birmingham oedd yr arloeswyr wrth ddwyn y mater gerbron y
Swyddfa Gartref.

Ar 0l ei ryddhau aeth i fyw i heddwch Nant Ffrancon, ond yn fuan yr oedd yng
nghanol ymrafaelion unwaith yn rhagor. Credai mai dyna le’r heddychwr. Yr oedd
yn ddrwg ar y pryd rhwng chwarelwyr a’r meistri. Gweithredodd fel cymodwr.
Aeth i chwareli Penrhyn, Trefor a Phenmon, lle y gofynnwyd iddo ddyddio mewn
streic y flwyddyn ganlynol. Siaradodd yn yr awyr agored mewn sawl man, ac mewn
nifer o gapeli. Daeth i gyffyrddiad 4’r meistri, gan deithio i Lundain a Glasgow i’'w

gweld.

Yr un modd bu’n cymodi rhwng gweision fferm Man a Lljn a’r ffermwyr. Cyfar-
fu & phwyllgor gwaith Undeb y gweithwyr a chafodd gennad ganddyn nhw i
ymweld & changhennau’r Undeb ym Mon. Wedi siarad 2’r ffermwyr ym marchnad

Llangefni llwyddodd i gael y ddwy ochr i ddanfon cynrychiolwyr i’r Cwrdd Misol.
Yn LIyn hefyd anfonwyd cais i’r Cwrdd Misol i drafod y mater ar 1 iddo annerch y
gweision yn Rhoshirwaun, a’r ffermwyr yn Ffair y Sarn.

Tua’r un pryd bu’n siarad unwaith eto ar Faes Caernarfon, gan fynd oddi yno i
annerch y Cwrdd Misol yng Ngharmel, ac wedyn yr un diwrnod i weld Lloyd
George yng Nghricieth. Pwysai dau fater mawr yn arbennig o drwm arno y dyddiau
hyn ac am flynyddoedd wedyn, sef y sefyllfa Wyddelig a’r dioddefaint mawr yn yr
Almaen ; ac yn y ddau faes hyn gwnaeth gyfraniadau pwysig. Yr oedd a wnelo
Lloyd George 8’r ddau. Dyna paham yr aeth i’'w weld.

Dyma gyfnod y Black and Tans yn Iwerddon, lle y bu’r ddwy ochr yn euog o
greulonderau mawr, er mai ymladd dros eu rhyddid cenedlaethol a wnai’r Gwyd-
delod tra ’roedd y Prydeinwyr yn ymladd dros eu Hymerodraeth. Bu yn arbennig o
hoff o’r Gwyddelod ers blynyddoedd. Pan aeth i Iwerddon yn Awst 1920 cafodd
weld rhai o arweinwyr Sinn Fein, gan gynnwys Arthur Griffith, a gyfarfu yn ei
guddfan—dyna oedd mesur ymddiriedaeth y Gwyddelod ynddo—a Desmond Fit-
zgerald, yntau ar ffo, a fu wedyn yn Weinidog Tramor y Llywodraeth Wyddelig.
Trwyddyn nhw dysgodd beth oedd telerau heddwch eu plaid. Ceisiodd wedyn gael
yr Eglwysi i weithredu. Aeth gyntafi Gymanfa Gyffredinol Presbyteraidd yr Alban
yng Nghaeredin, ac wedyn i’r Sasiwn ym Mhorthmadog lle yr oedd Lloyd George
yn wr gwadd. Rhoes wybod i Lloyd George am ymddiddan cyfrinachol a fu
rhyngddo a De Valera a oedd hefyd ar ffo. Siaradodd mewn cynhadledd ar y mater
yn Westminster, a chafodd ei ddewis yn un o ddau i ddwyn neges i Lloyd George yn
Downing Street. Gwelodd Archesgob Caergaint a’i berswadio i ddanfon llythyr 1’r
Times. Perswadiodd yr Arglwydd Salisbury i dynnu yn 6l gynnig o gerydd ar y
Llywodraeth a oedd ganddo yn Nhj’r Arglwyddi. Ar gais Dr Tom Jones, ysgrifen-
nydd y Cabinet erbyn hynny, aeth eto i Ddulyn i gwrdd 4 De Valera ac arweinwyr
eraill. Ffrwyth hyn oll oedd y cyfarfyddiad cyntaf a fu rhwng De Valera a Lloyd
George. Dywedodd y Canon Raven ym 1950 ei fod yn hysbys mai ei ymdrechion ef
a chwalodd y gwahanfur a rwystrasai drafodaethau hyd hynny.

Gan gydweithredu’n agos &’r Crynwyr, y meddyliai’r byd ohonyn nhw, bu’n
egniol iawn ynghylch sefyllfa druenus yr Almaen. Yno yr oedd newyn dychrynllyd,
fel yn Rwsia a gwledydd eraill yn Ewrop. Y Crynwyr a arweiniai’r gwaith dyngarol
0 geisio eu bwydo. ’Roedd sefylifa economaidd yr Almaen yn arswyd o ganiyniad i
ddial ciaidd ei gelynion, a Ffrainc yn arbennig. Bu George Davies yn yr Almaen yn
gweld y sefyllfa drosto’i hun. Arhosodd gyda Dr. Siegmund Schultze, heddychwr a
fu’n gaplan i’r Kaiser. Yr unig luniaeth a gawsant ar noson oer, aeafol oedd dysgliad
o de, heb siwgr na llaeth, a darn bach o fara sych.

Astudiodd y sefyllfa yn fanwl nes medru traethu gydag awdurdod arni. Cyhoed-
dodd bamffled gwybodus ar Reparations and Industrial Ruin a broffwydodd yn
gywir y cai’r gosb ar yr Almaen ganlyniadau brawychus yn y Gymru ddiwydiannol,
ac y gallai arwain at ryfel arall. Beirniadodd yr eglwysi yn llym am eu llonyddwch
bodlon. Nid oedd ddim pietistiaeth arall-fydol yn perthyn iddo ef. Wrth feddwl am
ei waith ymenyddiol caled y mae dyn yn gweld eisiau comisiwn heddwch heddiw i’r
Annibynwyr, neu well byth i’r holl enwadau Cymreig, a ddygai’r meddyliau gorau
ynghyd i lunio polisi heddwch clir a chadarn y gallem fel Cymry genhadu drosto.
Gwna argyfwng enbyd y byd hyn yn fwy angenrheidiol heddiw nag oedd hyd yn
oed yn amser George Davies.



